
૨૦ ૨
[ ?১ অগাস্ট ১৯৩৮]


	"U/ΤΤΑΚΑΥΑΝ"


SANTINIKETAN. BENGAL.
কল্যাণীয়াসু
রাণু, তোর চিঠি অনেকদিন পরে পেয়ে খুসি হলুম। আমি আজ কাল
চিঠিপত্র লেখা প্রভৃতি সকল রকম উৎপাত থেকে ছুটি পাবার জনো পাবলিকের কাছে একটা দরখাস্ত পাঠিয়েছিলুম। কেউ যে সেটা মঞ্জুর করেচে এমন কোনো লক্ষণ দেখতে পাচ্চি নে। পাবলিক বলতে রাণুকে বোঝায় না সে কথা মনে রাখিস
আজকাল কোনো রকম কাজ করতে একটু ইচ্ছে করে না। মন্ড
একটা অবকাশ ফাদতে যদি পারতুম তাহলে আমার কোনো নালিস থাকত না— সেই সঙ্গে এ কথা বলাও দরকার যে সেই অবকাশটাকে
রসে ভৰ্ত্তি করতে পারে এমন মানুষেরও প্রয়োজন। কোনোমতে অবকাশ যদি বা জোটে মানুষ জোটে না— হাড়িটা হয় তো মেলে অন্ন
মেলে না ।
বেনারসে পূজোর ছুটিতে যাবি। আমার পূজো নেই, ছুটি নেই, বেনারস নেই। তখন কোথায় আমার অবস্থান ঠিক বলতে পারি নে— খুব সম্ভব বক্তৃতা দিতে] যাব অন্ধ য়ুনিভার্সিটিতে।
কিছুকাল খুব বৃষ্টিবাদল হয়ে গেছে— সম্প্রতি আকাশ পরিষ্কার— চারদিকে সবুজে সোনায় মিলন দেখচি।
ভানুদাদা

		 এই পাতা শেষ সম্পাদিত হয়েছে ০৮:১৮টার সময়, ১৯ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

